
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
 ________________ 2021 թվականի N ____ -Լ
 
2020 ԹՎԱԿԱՆԻ ՍԵՊՏԵՄԲԵՐԻ 27-ԻՑ ԱԴՐԲԵՋԱՆԻ ՀԱՆՐԱՊԵՏՈՒԹՅԱՆ ԿՈՂՄԻՑ ԱՐՑԱԽԻ ՀԱՆՐԱՊԵՏՈՒԹՅԱՆ ԴԵՄ ՍԱՆՁԱԶԵՐԾՎԱԾ ՌԱԶՄԱԿԱՆ ԳՈՐԾՈՂՈՒԹՅՈՒՆՆԵՐԻ ՀԵՏԵՎԱՆՔՈՎ ՎԻՐԱՎՈՐՈՒՄ ՍՏԱՑԱԾ ԶԻՆԾԱՌԱՅՈՂՆԵՐԻ ՍՈՑԻԱԼԱԿԱՆ ԱՋԱԿՑՈՒԹՅԱՆ ՄԻՋՈՑԱՌՈՒՄԸ ՀԱՍՏԱՏԵԼՈՒ ՄԱՍԻՆ
 

Հիմք ընդունելով Հայաստանի Հանրապետության Սահմանադրության 83-րդ հոդվածը և 146-րդ հոդվածի 4-րդ մասը՝ Հայաստանի Հանրապետության կառավարությունը որոշում է.
1. Հաստատել 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության դեմ սանձազերծված ռազմական գործողությունների հետևանքով վիրավորում ստացած զինծառայողների սոցիալական աջակցության միջոցառումը՝ համաձայն հավելվածի։
1. Հայաստանի Հանրապետության աշխատանքի և սոցիալական հարցերի նախարարին՝ մինչև 2021 թվականի փետրվարի 3-ը ներկայացնել սույն որոշմամբ սահմանված աջակցության տրամադրման կարգ:
1. Հայաստանի Հանրապետության պաշտպանության նախարարին` 
1. սույն որոշումն ընդունվելուց հետո հնգօրյա ժամկետում Հայաստանի Հանրապետության աշխատանքի և սոցիալական հարցերի նախարարություն ներկայացնել 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության դեմ սանձազերծված ռազմական գործողությունների հետևանքով վիրավորում ստացած` բժշկական հաստատություններում ստացիոնար պայմաններում բժշկական օգնություն և սպասարկում ստացող (ստացած) անձանց ցուցակները՝ ըստ անհրաժեշտության պարբերաբար թարմացնելով տվյալները.
1. սույն որոշումն ընդունվելուց հետո եռօրյա ժամկետում Հայաստանի Հանրապետության կառավարություն ներկայացնել առաջարկություն սույն որոշման 1-ին կետով նախատեսված սոցիալական աջակցության տրամադրման ֆինանսավորման նպատակով Հայաստանի Հանրապետության 2021 թվականի պետական բյուջեում վերաբաշխում կատարելու վերաբերյալ:
 

Հավելված
ՀՀ կառավարության 2021 թվականի
———————— -ի N ——— -Լ որոշման

2020 ԹՎԱԿԱՆԻ ՍԵՊՏԵՄԲԵՐԻ 27-ԻՑ ԱԴՐԲԵՋԱՆԻ ՀԱՆՐԱՊԵՏՈՒԹՅԱՆ ԿՈՂՄԻՑ ԱՐՑԱԽԻ ՀԱՆՐԱՊԵՏՈՒԹՅԱՆ ԴԵՄ ՍԱՆՁԱԶԵՐԾՎԱԾ ՌԱԶՄԱԿԱՆ ԳՈՐԾՈՂՈՒԹՅՈՒՆՆԵՐԻ ՀԵՏԵՎԱՆՔՈՎ ՎԻՐԱՎՈՐՈՒՄ ՍՏԱՑԱԾ ԶԻՆԾԱՌԱՅՈՂՆԵՐԻ ՍՈՑԻԱԼԱԿԱՆ ԱՋԱԿՑՈՒԹՅԱՆ ՄԻՋՈՑԱՌՈՒՄ

 
1. Միջոցառման նպատակն է` սոցիալական աջակցություն տրամադրել 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության դեմ սանձազերծված ռազմական գործողությունների հետևանքով վիրավորում ստացած զինծառայողներին (այսուհետ՝ շահառու): 
1. Սույն միջոցառման շրջանակում շահառու է համարվում ռազմական գործողությունների հետևանքով վիրավորում ստացած` բժշկական հաստատություններում բժշկական օգնություն և սպասարկում ստացող (ստացած) անձը, որը չունի հաշմանդամության խումբ կամ ունի կամ կարող է ունենալ հաշմանդամության երրորդ խումբ:
1. Սոցիալական աջակցությունը տրամադրվում է միանվագ դրամական օգնության ձևով՝ յուրաքանչյուր շահառուին 500 000 դրամի չափով։
1. Սոցիալական աջակցության գումարը տրամադրվում է դրամական օգնության գումարը շահառուի քարտային հաշվին փոխանցելու միջոցով: 
1. Սույն միջոցառումից օգտվելու համար դիմումը ներկայացվում է էլեկտրոնային եղանակով՝ մինչև 2021 թվականի ապրիլի 15-ը:

ՀԻՄՆԱՎՈՐՈՒՄ
«2020 ԹՎԱԿԱՆԻ ՍԵՊՏԵՄԲԵՐԻ 27-ԻՑ ԱԴՐԲԵՋԱՆԻ ՀԱՆՐԱՊԵՏՈՒԹՅԱՆ ԿՈՂՄԻՑ ԱՐՑԱԽԻ ՀԱՆՐԱՊԵՏՈՒԹՅԱՆ ԴԵՄ ՍԱՆՁԱԶԵՐԾՎԱԾ ՌԱԶՄԱԿԱՆ ԳՈՐԾՈՂՈՒԹՅՈՒՆՆԵՐԻ ՀԵՏԵՎԱՆՔՈՎ ՎԻՐԱՎՈՐՈՒՄ ՍՏԱՑԱԾ ԶԻՆԾԱՌԱՅՈՂՆԵՐԻ ՍՈՑԻԱԼԱԿԱՆ ԱՋԱԿՑՈՒԹՅԱՆ ՄԻՋՈՑԱՌՈՒՄԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը 
Ներկայացվող նախագծի նպատակը 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության դեմ սանձազերծված ռազմական գործողությունների հետևանքով վիրավորում ստացած՝ առաջին կամ երկրորդ խմբի հաշմանդամություն չունեցող զինծառայողներին սոցիալական աջակցության տրամադրումն է։
1.1. Կարգավորման հարաբերությունների ներկա վիճակը և առկա խնդիրները
2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության դեմ սանձազերծված ռազմական գործողությունների հետևանքով փաստացի գտնվում են ժամանակավոր անաշխատունակության կարգավիճակում, որպես հետևանք՝ նաև կյանքի դժվարին իրավիճակում հայտնվելու ռիսկի առաջ։
1.2. Առկա խնդրի առաջարկվող լուծումը 
Նախագծով առաջարկվում է սոցիալական աջակցության ձևով, 500 000 դրամի չափով, դրամական օգնություն հատկացնել 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության դեմ սանձազերծված ռազմական գործողությունների հետևանքով վիրավորում ստացած զինծառայողներին՝ վիրավորման պատճառով առաջացած ժամանակավոր անաշխատունակության բերումով առաջ եկած ֆինանսական դժվարությունները մեղմելու համար:
2. Կարգավորման առարկան 
Նախածով կարգավորվում է 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության դեմ սանձազերծված ռազմական գործողությունների հետևանքով վիրավորում ստացած՝ առաջին կամ երկրորդ խմբի հաշմանդամություն չունեցող զինծառայողներին ֆինանսական աջակցության տրամադրումը, որի կարգը պետք է մշակվի մինչև 2021 թվականի փետրվարի 3-ը:
3. Իրավական ակտի կիրառման դեպքում ակնկալվող արդյունքը 
Նախագիծն ընդունվելու դեպքում 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության դեմ սանձազերծված ռազմական գործողությունների հետևանքով վիրավորում ստացած զինծառայողները կստանան փոխհատուցում՝ առաջացած ֆինանսական խնդիրները լուծելու (մեղմելու) համար։ 




ԱՄՓՈՓԱԹԵՐԹ
«2020 ԹՎԱԿԱՆԻ ՍԵՊՏԵՄԲԵՐԻ 27-ԻՑ ԱԴՐԲԵՋԱՆԻ ՀԱՆՐԱՊԵՏՈՒԹՅԱՆ ԿՈՂՄԻՑ ԱՐՑԱԽԻ ՀԱՆՐԱՊԵՏՈՒԹՅԱՆ ԴԵՄ ՍԱՆՁԱԶԵՐԾՎԱԾ ՌԱԶՄԱԿԱՆ ԳՈՐԾՈՂՈՒԹՅՈՒՆՆԵՐԻ ՀԵՏԵՎԱՆՔՈՎ ՎԻՐԱՎՈՐՈՒՄ ՍՏԱՑԱԾ ԶԻՆԾԱՌԱՅՈՂՆԵՐԻ ՍՈՑԻԱԼԱԿԱՆ ԱՋԱԿՑՈՒԹՅԱՆ ՄԻՋՈՑԱՌՈՒՄԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Առաջարկության հեղինակը
	Առարկության, առաջարկության
բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն 
26.01.2021 
N /27.3/1596-2021

	        1. «2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով վիրավորում ստացած զինծառայողների սոցիալական աջակցության միջոցառումը հաստատելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) 3-րդ կետի 1-ին ենթակետում «համապատասխան ընթացակարգով» ձևակերպումը հստակեցման կարիք ունի, մասնավորապես` պարզ չէ, թե ինչ ընթացակարգով պետք է ներկայացվի ռազմական գործողությունների հետևանքով վիրավորում ստացած` բժշկական հաստատություններում բժշկական օգնություն և սպասարկում ստացող (ստացած) անձանց տվյալները:
	Ընդունվել է:
	«համապատասխան ընթացակարգով» ձևակերպումը հանվել է:

	
	       2. Նախագծով հաստատված Հավելվածի 3-րդ կետն առաջարկում ենք հանել` նկատի ունենալով, որ Հավելվածի 2-րդ կետով արդեն իսկ սահմանված է, թե ովքեր են համարվում շահառու:
	Ընդունվել է:
	Կետը հանվել է:

	
	      3. Հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 8-րդ մասը` Հավելվածի 7-րդ կետն առաջարկում ենք հանել` նկատի ունենալով, որ Նախագծի 3-րդ կետով առկա է նույնաբովանդակ կարգավորում:
	Ընդունվել է:
	Կետը հանվել է:

	ՀՀ առողջապահության նախարարություն 
26.01.2021 
N ԱԱ/02.2/1186-2021

	Ի կատարումն Վարչապետի 26.01.2021թ. թիվ 02/11.8/1900-2021 հանձնարարականի` «2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված ռազմական գործողությունների հետևանքով վիրավորում ստացած զինծառայողների սոցիալական աջակցության միջոցառումը հաստատելու մասին» Կառավարության որոշման նախագիծն (այսուհետ` Նախագիծ) ուսումնասիրվել է Առողջապահության նախարարությունում, որի կապակցությամբ առաջարկվում է հստակեցնել Նախագծի հավելվածի 3-րդ կետի 2-րդ ենթակետով նախատեսված դրույթը, մասնավորապես «կարող են ստանալ» եզրույթը:
	Ընդունվել է:
	Կետը հանվել է:

	ՀՀ ֆինանսների նախարարություն 26.01.2021 
N 01/8-3/917-2021
	դիտողություններ և առաջարկություններ չունենք:
	Ընդունվել է գիտություն: 
	

	ՀՀ պաշտպանության նախարարություն
(Ստացվել է աշխատանքային կարգով)

	ՀՀ աշխատանքի և սոցիալական հարցերի նախարարության կողմից ներկայացված կառավարության որոշման նախագծի վերաբերյալ հայտնում եմ հետևյալը.
1. ՀՀ կառավարության 2020 թվականի դեկտեմբերի 17-ի N 2073-Լ որոշմամբ հաստատված աջակցության միջոցառման համաձայն վիրավորում ստացած այն անձինք, ովքեր ունեն «Զինծառայողների կյանքին կամ առողջությանը պատճառված վնասների հատուցման հիմնադրամ»-ի խորհրդի 2017 թվականի մարտի 2-ի N9 որոշման 9-րդ կետով սահմանված վնասվածքներ՝ 6 ամիս շարունակ օգտվում են ամսեկան 300.000 դրամ աջակցության միջոցառումից: Մինչդեռ 1-ին և 2-րդ խմբի հաշմանդամության ունեցող մեծ թվով անձինք չեն կարողանում օգտվել վերոնշյալ միջոցառումից, քանի որ նրանց ստացած վիրավորումը չի համընկնում «Զինծառայողների կյանքին կամ առողջությանը պատճառված վնասների հատուցման հիմնադրամ»-ի խորհրդի 2017 թվականի մարտի 2-ի N9 որոշման 9-րդ կետով սահմանված վնասվածքների հետ:
Ստացվում է, որ 1-ին և 2-րդ խմբի հաշմանդամություն ունեցող մեծ թվով անձինք դուրս են մնալու որևէ սոցիալական աջակցության ծրագրից: 
2. Հստակ չէ թե ինչ կարգով և ում կողմից պետք է իրականացվի դեռևս հաշմանդամության կարգ չստացած վիրավորների հնարավոր 3-րդ կամ 2-րդ խումբ ստանալու վերաբերյալ որոշման կայացումը:
3. Մտավախություն կա, որ ՀՀ պաշտպանության նախարարության տրամադրության տակ եղած վիճակագրական տվյալներում հնարավոր է բացակայեն որոշ անձանց վերաբերյալ տեղեկությունները:
Ելնելով վերոգրյալից առաջարկում ենք.
1. 1-ին և 2-րդ խմբի հաշմանդամություն ունեցող կամ դրանց հարող այն անձանց, ովքեր «Զինծառայողների կյանքին կամ առողջությանը պատճառված վնասների հատուցման հիմնադրամ»-ի խորհրդի 2017 թվականի մարտի 2-ի N9 որոշման 9-րդ կետով սահմանված վնասվածքները չունենալու պատճառով չեն օգտվել ՀՀ կառավարության 2020 թվականի դեկտեմբերի 17-ի N 2073-Լ որոշմամբ հաստատված աջակցության միջոցառումից՝ նրանց դիտարկել սույն որոշման նախագծով սահմանված ծրագրի շահառու: Սահմանել շահառուի նույնականացման մեկամսյա ժամկետ սույն որոշման ընդունման օրվանից սկսած:
	Առաջարկությունը չի ընդունվել, քանի որ առաջին և երկրորդ խմբի հաշմանդամություն ձեռք բերած զինծառայողները կօգտվեն «Զինծառայողների կյանքին կամ առողջությանը պատճառված վնասների հատուցման հիմնադրամ» ստացվող աջակցությունից: 
Միաժամանակ առաջարկում ենք վերանայել «Զինծառայողների կյանքին կամ առողջությանը պատճառված վնասների հատուցման հիմնադրամ»-ի խորհրդի 2017 թվականի մարտի 2-ի N9 որոշման 9-րդ կետով սահմանված վնասվածքների ցանկը։
	

	
	2. Սահմանել ողջամիտ ժամկետ վիրավորների թվաքանակի և կարգավիճակի հստակեցման համար՝ այդ գործընթացին ներգարվելով ՀՀ առողջապահության նախարարությանը:
	Ընդունվել է մասնակի։ Երկօրյայի փոխարեն առաջարկվում է սահմանել հնգօրյա ժամկետ։ Միաժամանակ, ՀՀ առողջապահության նախարարությունը իր տիրապետության տվյալները սահմանված կարգով արդեն իսկ փոխանցում է ՀՀ պաշտպանության նախարարություն, որտեղ տվյալները համադրվում և համալրվում են ՀՀ ՊՆ ենթակա կառույցների և Արցախի Հայրապետությունից ստացված  տվյալներով:
	

	
	3. Որոշման 3-րդ կետի 1-ին ենթակետում <<հաստատություններ>> բառից հետո ավելացնել <<ստացիոնար պայմաններում>>
	Ընդունվել է:
	Ենթակետը խմբագրվել է:




